
Scéim na Leabhar Scoile 2026/27
Treoir Mhearthagartha do bhunscoileanna agus 
do scoileanna speisialta

Príomh-mhíreanna le soláthar (féach roinn 2)

• Leabhair scoile/téacsleabhair (Ríomhleabhair san 

áireamh) 

• Leabhair Oibre

• Cóipleabhair

• Táillí: Níor cheart táille a ghearradh ar thuismitheoirí as 

aon cheann de na míreanna íosta atá liostaithe i gcuid 2.1, 

ná go n-iarrfar orthu ceann ar bith díobh a cheannach. Ní 

mór na míreanna seo a thabhairt do na scoláirí.

Deontas Scéim na Leabhar Scoile (roinn cuid 3)

• Íoctar an íocaíocht deontais bunaithe ar líon na scoláirí atá 

cláraithe sa scoil ar an 30 Meán Fómhair 2025.

• Is féidir le scoileanna an maoiniú a roinnt idir bliainghrúpaí 

ar cibé bealach is fearr a fhreastalaíonn ar a gcuid 

riachtanas.

• Déanfar an íocaíocht le scoileanna i mí na Bealtaine 2026.

***Gheobhaidh daoine óga atá cláraithe i gcláir iar-bhunscoile 

i scoileanna speisialta maoiniú ag an ráta iar-bhunscoile 

ábhartha. Ní mór na scoláirí sin a bheith cláraithe sa chlár 

ábhartha ar POD chun an ráta maoinithe ceart a fháil.***

Míreanna nach bhfuil incháilithe

• Gníomhaíochtaí scoile (turais scoile, ceachtanna snámha)

• Míreanna a mhaoinítear faoi dheontas eile (Deontas 

Teicneolaíochta Cúnta, deontas TFC)

Príomhleideanna chun rath a bhaint amach

• Labhair le tuismitheoirí agus caomhnóirí faoin gcaoi a n-oibríonn an scéim agus faoi na leabhair scoile agus na 

hacmhainní a chuirfear ar fáil.

• Coinnigh cóip de na leabharliostaí gach bliain chun críocha iniúchta. D’fhéadfadh go mbeadh na liostaí seo ag 

teastáil ó fhoilsitheoirí chun rochtain a sholáthar ar aon ábhar breise.

• Beartas scéim na leabhar scoile a fhorbairt i gcomhairle le pobal na scoile ar fad, agus é a nascadh le Cód 

Iompair na scoile.

• Lig do scoláirí leabhair scoile agus acmhainní a thabhairt abhaile ionas gur féidir le tuismitheoirí fanacht páirteach 

i bhfoghlaim a linbh.

• Athbhreithniú a dhéanamh ar an scéim gach bliain chun a fháil amach cad atá ag obair go maith agus cá háit ar 

féidir feabhsúcháin a dhéanamh.

Is féidir maoiniú barrachais a úsáid chun na nithe seo a 

leanas a cheannach (roinn 2.3)

• Acmhainní breise don seomra ranga (faoi réir critéar 

áirithe)

• Tacaíocht do na meáin dhigiteacha

• Acmhainní litearthachta agus uimhearthachta

Tugann Scéim na Leabhar Scoile Bunscoile airgead do scoileanna chun leabhair scoile, leabhair 
oibre agus cóipleabhair a cheannach. Faigheann na scoláirí na leabhair scoile seo ar iasacht rud a 
chiallaíonn go gcaithfidh siad iad a thabhairt ar ais ar scoil ag deireadh na bliana scoile. 

Maoiniú breise (féach roinn 3.4)

Má úsáideann scoil a maoiniú go léir agus má ghlacann sí le níos mó scoláirí ina dhiaidh sin, féadfaidh sí iarratas a 

dhéanamh ar mhaoiniú breise faoin bpróiseas um chúinsí eisceachtúla. 

Le haghaidh tuilleadh eolais, is féidir le scoileanna teagmháil a dhéanamh le: primaryschoolbooks@education.gov.ie

nó téigh chuig www.gov.ie/schoolbookschemes áit ar féidir treoir a íoslódáil.

Deontas tacaíochta riaracháin (féach roinn 3)

• Eisítear maoiniú in aon íocaíocht amháin 

bunaithe ar líon iomlán na gclárúchán i scoil ar 

an 30/09/2025.

• Leithdháiltear é mar líon socraithe laethanta is 

féidir a úsáid ar fud na scoilbhliana.

• Eiseofar é do scoileanna i Meitheamh 2026.

A bheith 
riachtanach 

chun an 
curaclam a 

sheachadadh

Nach bhfuil 
clúdaithe 

cheana féin ag 
foinse 

maoinithe eile

A bheith ina rud 
a mbeadh ar 

thuismitheoirí 
íoc as de 
ghnáth.

Trí chritéar d'acmhainní 
breise sa seomra ranga

Príomhcheisteanna

An féidir leis an scoil éarlais a ghearradh?

Ní féidir le bunscoileanna éarlais a iarraidh ó thuismitheoirí le bheith páirteach sa scéim. 

An gá na leabhair scoile a thabhairt ar ais don scoil ag deireadh na scoilbhliana nó má fhágann 

scoláire an scoil?

Is gá, ní mór do scoláirí gach earra in-athúsáidte a thabhairt ar ais chuig an scoil ag deireadh na bliana scoile 

nó má fhágann scoláire an scoil. Eisceacht don seo is ea i gcás ina bhfuil riachtanais oideachais speisialta ag 

an scoláire agus i gcás ina mbeadh anacair mhíchuí mar thoradh ar earraí a cuireadh ar fáil faoin scéim a 

thabhairt ar ais. 

Cad a tharlóidh má thagann scoláire isteach sa scoil i lár na bliana?

Caithfidh an scoil gach rud a theastaíonn uathu a thabhairt do scoláirí nua chun páirt a ghlacadh san 

fhoghlaim, is cuma cathain a thagann siad isteach.

An féidir an maoiniú a úsáid i dtreo gléasanna digiteacha?

Ní cheadaítear do scoileanna maoiniú a úsáid chun gléasanna digiteacha a cheannach (féach alt 5.2).

Tacaíochtaí do scoileanna

Faisnéis ar líne:

Leathanach gréasáin Scéim na Leabhar Scoile: 

Leathanach gréasáin an Aonaid Soláthair Scoileanna: 

Suíomh gréasáin an Aonaid um Sheirbhísí Tacaíochta 

Airgeadais:

Le haghaidh ceisteanna, déan teagmháil le:

Ceisteanna ginearálta maidir le Scéim na Leabhar Scoile: 

Ceisteanna airgeadais maidir le Scéim na Leabhar Scoile: 

Ceisteanna sonracha maidir le soláthar:

www.gov.ie/schoolbookschemes

www.spu.ie/schoolbooks-scheme

www.fssu.ie

primaryschoolbooks@education.gov.ie

bookschemepayments@education.gov.ie

procurementsupport@spu.ie

Príomhrialacha agus coinníollacha

• Bainistíocht Airgeadais: Ní mór do scoileanna a maoiniú a bhainistiú de réir na rialacha atá leagtha 

amach i gCiorclán 13/14 an RCPA (féach roinn 4.1).

• Soláthar: Agus earraí nó seirbhísí á gceannach acu, ní mór do scoileanna cloí le rialacha soláthair phoiblí. 

Ciallaíonn sé seo an líon ceart luachana a fháil má tá an méid atá á chaitheamh faoi bhun teorainneacha 

áirithe (má tá an caiteachas faoi bhun na dtairseach ábhartha féach Roinn 4.2)

• Cóipceart: Íocann an roinn as ceadúnas cóipchirt do scoileanna. Ní mór do scoileanna téarmaí agus 

coinníollacha an cheadúnais sin a leanúint (féach roinn 4.3) 

• Rialachas scéime: Gach bliain, ní mór do scoileanna tuarascáil a sheoladh chuig an Roinn, ar a dtugtar 

tuairisceán ioncaim agus caiteachais, ina léirítear cá mhéad airgid a fuair siad agus conas a chaith siad é, 

mar aon le haon fhaisnéis eile a iarradh (féach roinn 4.1.3).

